         ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ  7-Ի N 752-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	
	1. 
	2. 
	3. 
	4. 

	1. 
	Ֆինանսների նախարարություն,
2020 թ. փետրվար 26-ի թիվ 01/8-5/2797-2020 գրություն
	Դիտողություններ և առաջարկություններ չկան:


	
	

	2. 
	Շրջակա միջավայրի նախարարություն

2020 թ. փետրվար 26-ի թիվ 1/04.3/1560-2020 գրություն
	1. Նախագծի վերնագրում «ՈՐՈՇՄԱՆ» բառից հետո անհրաժեշտ է լրացնել «ՄԵՋ» բառը, իսկ «ԱՊՐԻԼԻ» բառը փոխարինել «ՀՈՒՆԻՍԻ» բառով, 

2. նախագծի 1-ին կետի՝

1)  «ապրիլի» բառը փոխարինել «հունիսի» բառով,

2) 1-ին ենթակետում առաջարկում եմ «Արտակարգ իրավիճակների նախարարությանը տարածքի տրամադրման» բառերը փոխարինել «ԵՎ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ՀՈՂԱՄԱՍ ՏՐԱՄԱԴՐԵԼՈՒ» բառերով՝ հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը,

3) 2-րդ ենթակետով նախատեսվում է ՀՀ կառավարության 2012 թվականի հունիսի 7-ի N 752-Ն որոշման (այսուհետ՝ որոշում ) 1-ին կետի «5.5» թիվը փոխարինել «5.0» թվով, միևնույն ժամանակ որոշման 1-ին կետի «1.25» թիվը նույնպես անհրաժեշտ է փոփոխել՝ հաշվի առնելով, որ 0.5 հեկտար տրամադրվելիք հողամասի մի մասը գտնվում է 1905.0մ բացարձակ նիշից բարձր, բացի այդ՝ «60.79» տոկոսային արժեքով ներկայացված թիվն անհրաժեշտ է վերածել հեկտարի՝ ապահովելով որոշմամբ ամրագրված թվային մեծությունների միօրինակությունը,

4) 3-րդ ենթակետի «հավելվածի» բառն անհրաժեշտ է փոխարինել «N2 հավելվածի» բառերով,

3. հաշվի առնելով, որ N3 հանրային լողափի հողամասերից է հատկացվելու 0.5 հեկտար հողատարածքը և նկատի ունենալով, որ դրա հատակագիծը սահմանված է որոշման N1 հավելվածով, հետևապես նախագծի շրջանակներում անհրաժեշտ է փոփոխել N1 հավելվածը՝ նախագծում նախատեսելով դրույթ հետևյալ խմբագրությամբ․
«որոշման N1 հավելվածը շարադրել նոր խմբագրությամբ՝ համաձայն N1 հավելվածի»,

4. նախագծում 
1) սահմանված չէ հողամասի նկատմամբ իրավունքների պետական գրանցման հետ կապված ծախսերի դրույթը,
2) բացակայում է հանձնարարականը շրջակա միջավայրի և արտակարգ իրավիճակների նախարարներին համապատասխան փաստաթղթերը սահմանված ժամկետում  ձևակերպելու վերաբերյալ,
3) սահմանված չէ, թե ինչ իրավունքով է տրամադրվելու հողամասը, տրամադրման ժամկետը և վճարի չափը։

	1. Ընդունվել է 

2. Ընդունվել է մասնակի

3. Ընդունվել է
4. Ընդունվել է
	1. Նախագծում կատարվել է համապատասխան փոփոխություն

2. Նախագծում կատարվել են համապատասխան փոփոխություններ

3. Նախագծում կատարվել է համապատասխան փոփոխությունը
4. Նախագծում կատարվել է համապատասխան փոփոխությունը

	3. 
	Պետական գույքի կառավարման կոմիտե

2020 փետրվար 28-ի թիվ 01/22.32/1380-20 գրություն
	1. Նախագծի վերնագրի և Նախագծի 1-ին կետի «ապրիլի» բառերը փոխարինել «հունիսի» բառերով, նկատի ունենալով որ տվյալ իրավական ակտն ընդունվել է 2012 թվականի հունիսի 7-ին։
2. Նախագծի նախաբանում «համաձայն» բառը փոխարինել «ղեկավարվելով» բառով ինչպես նաև հղում կատարել «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածին։
3. Նախագծի 1-ին կետի 1-ին ենթակետով նախատեսվող փոփոխությունը բովանդակային առումով անորոշություն է պարունակում, հետևաբար անհրաժեշտ է հստակեցնել։
         4.Նախագծին կից ներկայացված հիմնավորման մեջ անհրաժեշտ է հիմնավորել նաև տեղեկատվություն այն մասին, որ Նախագծի 1-ին կետի 2-րդ ենթակետում նշված 0.5 հեկտար հողամասը ընդգրկված է Հայաստանի Հանրապետության կառավարության 2012 թվականի հունիսի 7-ի N 752-Ն որոշման 1-ին կետում նշված 5.5 հեկտար հողամասի կազմի մեջ։
          5. Հարկ է նկատի ունենալ, որ պետական կամ ենթակա պետական մարմիններին գույքը ամրացվում է։
 6. Նախագծում նախատեսել նոր դրույթ, որը կսահմանի սույն որոշման  ուժի մեջ մտնելու ժամկետը, քանի որ սույն առաջարկը բխում է «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 1-ին մասի պահանջից։

	1. Ընդունվել է

2. Ընդունվել է

3. Ընդունվել է ի գիտություն

4. Ընդունվել է 

5. Ընդունվել է ի գիտություն

6. Ընդունվել է ի գիտություն


	1. Նախագծում կատարվել է համապատասխան փոփոխությունը

2. Նախագծում կատարվել է համապատասխան փոփոխությունը
3. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2012 թվականի ապրիլի  7-ի N 752-Ն որոշման վերնագիրը համապատասխանեցնել վերջինիս բովանդակությանը:  

4. Նախագծում կատարվել է համապատասխան փոփոխությունը

5. Հայաստանի Հանրապետության կառավարության 2012 թվականի ապրիլի  7-ի N 752-Ն որոշման մեջ օգտագործվում է «տրամադրել եզրույթը»:
6. «Նորմատիվ իրավական ակտերի մասին» օրենքի 23-րդ հոդվածի 5-ին մասի համաձայն՝ Նորմատիվ իրավական այն ակտը, որով ուժի մեջ մտնելու ժամկետ նախատեսված չէ, ուժի մեջ է մտնում դրա պաշտոնական հրապարակման օրվան հաջորդող տասներորդ օրը:

	5. 
	Արդարադատության նախարարություն

2020 մայիսի 12-ի թիվ 01/27.2/9864-2020
գրություն
	1.Որոշման նախագծի (այսուհետ՝ Նախագիծ) 2-րդ կետի «սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 2-րդ հավելվածում նշված հողատարածքի հանձնման-ընդունման աշխատանքների կատարումը» ձևակերպումը խնդրահարույց է, քանի որ  Հայաստանի Հանրապետության կառավարության 2012 թվականի հունիսի 7-ին ընդունված N 752-Ն որոշումը (այսուհետ՝ Որոշում) արդեն իսկ ուժի մեջ է մտել 2012 թվականի հուլիսի 5-ին: Այս առումով նպատակահարմար ենք համարում՝ արտակարգ իրավիճակների նախարարությանը հողամաս ամրացնելուն վերաբերող դրույթները չներառել ներկայացված Նախագծում և ընդունել ՀՀ կառավարության առանձին որոշման տեսքով: 
2.Նախագծի 1-ին կետի 2-րդ ենթակետում «N 6 հավելվածի,» բառերից հետո անհրաժեշտ է լրացնել «բառերը» բառը, 3-րդ ենթակետում «Որոշումը» բառը՝ փոխարինել «Որոշման» բառով: Բացի այդ, Նախագծի 2-րդ կետում «Արտակարգ իրավիճակների» բառերից հետո անհրաժեշտ է լրացնել «նախարարին» բառը, իսկ «նախարարներին» բառը՝ փոխարինել «նախարարին» բառով:
3. Նախագծով նախատեսվում է փոփոխություն և լրացումներ կատարել Որոշման մեջ: Մինչդեռ, Որոշման նախաբանում նշվող՝ «Բնության հատուկ պահպանվող տարածքների մասին» ՀՀ օրենքի 26-րդ հոդվածի 1-ին մասի 3-րդ կետը չի կարող դիտարկվել որպես Որոշման ընդունման իրավական հիմք (ՀՀ Սահմանադրության 6-րդ հոդվածի 2-րդ մասի համատեքստում): Այս առումով, առաջարկում ենք Նախագծի շրջանակներում անդրադառնալ Որոշման նախաբանում դրա ճիշտ իրավական հիմքին հղում տալու հարցին: 

Այս առումով հարկ է նկատել, որ Նախագծին կից ներկայացված ամփոփաթերթում՝ ի պատասխան Պետական գույքի կառավարման կոմիտեի կողմից արված նույնաբովանդակ դիտողության (3-րդ կետ)՝ նշվել է, որ վերջինս ընդունելի է: Մինչդեռ, Նախագծում համապատասխան շտկում չի կատարվել:
4. Նախագծի 3-րդ կետում «պետական ծառայության» բառերն անհրաժեշտ է փոխարինել «նախարարության» բառով:
	1. Չի ընդունվել

2. Ընդունվել է

3. Ընդունվել է ի գիտություն
4. Ընդունվել է
	1. Նախագծով նախատեսված մեկամսյա ժամկետի հաշվարկումն իրակնացվելու է միայն վերջինիս ուժի մեջ մտնելուց հետո և, տվյալ դեպքում, վերաբերում է միայն նշված Նախագծին` անկախ այն հանգամանքից,  որ Հայաստանի Հանրապետության կառավարության 2012 թվականի հունիսի 7-ին ընդունված N 752-Ն որոշումը ուժի մեջ է մտել 2012 թվականի հուլիսի 5-ին:
2. Նախագծում կատարվել է անհրաժեշտ փոփոխությունը

3. Նախագծով նախատեսվում է Սևանի քաղաքային համայնքի վարչական սահմաններում գտնվող տարածքից համապատասխան հողամասը ամրացնել Արտակարգ իրավիճակների նախարարությանը՝ հատուկ ջրափրկարարական ջոկատի կենտրոնական կայանի (բազայի) շենքի կառուցման համար և Նախագծով նախատեսվող փոփոխություններն ուղղված են նշված նպատակի կենսակագործմանը: Տվյալ դեպքում, Հայաստանի Հանրապետության կառավարության 2012 թվականի հունիսի 7-ին ընդունված N 752-Ն որոշման մեջ ցանկացած այլ տեսակի փոփոխության կամ լրացման կատարումը պահանջում է լրացուցիչ համաձայնեցում, ինչը ներկայումս նպատակահարմար չէ` հաշվի առնելով Նախագծի ընդունման անհրաժեշտությունը:
4. Նախագծում կատարվել է համապատասխան փոփոխությունը

	6. 
	Շրջակա միջավայրի նախարարություն

2020 մայիսի 18-ի թիվ 1/25/5402-2020 գրություն
	Դիտողություններ և առաջարկություններ չկան:
	
	

	7. 
	Կադաստրի կոմիտե

2020 մայիսի 18-ի թիվ ՍԹ/2698-2020 

գրություն                        
	Դիտողություններ և առաջարկություններ չկան:

Որոշման նախագծի N 2 հավելվածում պատկերված                         ՀՀ Գեղարքունիքի մարզի «Սևան» ազգային պարկի ռեկրեացիոն գոտու՝ Սևան քաղաքային համայնքի վարչական սահմաններում գտնվող 0.5 հա մակերեսով հողամասի իրադրության հատակագիծը տրված մոտավոր չափերով կադաստրային քարտեզում տեղադրելիս հողամասի մի մասը համադրվում է Արմեն Զաքարյանի անվամբ կառուցապատման իրավունքով տրամադրված            05-004-0046-0003 կադաստրային ծածկագրով, 0.1 հա մակերեսով հողամասի հետ:

Հետագայում իրավունքի պետական գրանցման վարույթի կասեցումը բացառելու և դրա սահմաններում իրավունքի պետական գրանցման առկայության վերաբերյալ տեղեկատվություն տրամադրելու համար անհրաժեշտ է ներկայացնել հողամասի ճշտված հատակագիծ՝ WGS-84 (ARMREF 02) ազգային գեոդեզիական կոորդինատային համակարգով:


	Ընդունվել է ի գիտություն
	

	8. 
	Քաղաքաշինության կոմիտե

2020 մայիսի 20-ի թիվ 01/11.2/3317-2020

գրություն,    
	«Հայաստանի Հանրապետության կառավարության 2012 թվականի ապրիլի 7-ի                          N752-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ ՀՀ քաղաքաշինության կոմիտեի պատվերով մշակվող Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության» մշակման փուլում գտնվող նախագծային աշխատանքների շրջանակում նախատեսվող ճեմուղու էսքիզային առաջարկի և որոշման նախագծի 1-ին կետի 2-րդ ենթակետով նախատեսված Սևան համայնքի վարչական սահմաններում գտնվող տարածքից 0.5 հա հողամասն (որից` 0.30395 հեկտարը գտնվում է 1905.0մ բացարձակ նիշից բարձր) ամրացնել Արտակարգ իրավիճակների նախարարությանը՝ հատուկ ջրափրկարարական ջոկատի կենտրոնական կայանի (բազայի) շենքի կառուցման համար նշված տարածքի համադրման արդյունքում պարզվել է, որ այն տեղակայված է ճեմուղու  ծրագծի վրա (համադրման ֆայլը կցվում է), ուստի առաջարկում ենք դիտարկել նշված երկու լուծումները.

· տարածքի որոշակի տեղաշարժ դեպի առավել բարձր նիշ,

· ճեմուղու հետագիծը տեղաշարժել դեպի առավել բարձր նիշ (տվյալ տարբերակի դեպքում ճեմուղին մոտ 40 մետրով կհեռանա ափագծից):

         Հաշվի առնելով վերոգրյալը, խնդրում ենք պահպանել ճեմուղուց դեպի լիճ ընկած (1905 մետր նիշից ցածր տեղակայված) հատվածը որպես շինություններից զերծ փրկարարական տարածք, իսկ փրկարարական կառույցների տեղակայման համար նախատեսված 1905 մետր նիշից բարձր հատվածը ճեմուղու զբաղեցրած մակերեսի չափով ընդլայնել: 

        Միաժամանակ առաջարկում ենք վերը նշված խնդիրներին առավել արդյունավետ լուծում տալու նպատակով կազմակերպել աշխատանքային համատեղ քննարկում՝ շահագրգիռ կողմերի (լիազոր մարմնի, նախագծային խմբի և Արտակարգ իրավիճակների նախարարության հետ) մասնակցությամբ։
	Ընդունվել է ի գիտություն
	Տվյալ դեպքում, նպատակահարմար է ճեմուղու հետագիծը տեղաշարժել դեպի առավել բարձր նիշ, ինչի արդյունքում ճեմուղին մոտ 40 մետրով կհեռանա ափագծից` հաշվի առնելով փրկարարական ծառայության կողմից իրականացվող արագ արձագանքումը, ինչն իր հերթին կարող է ապահովվել տարածքից դեպքի աղետի վայր անխոչընդոտ անցման դեպքում:


	9. 
	Տարածքային զարգացման և շրջակա միջավայրի նախարարական կոմիտե
2020թ. մայիսի 26-ի  նիստի 
թիվ ԿԱ/99-2020 արձանագրության 

3-րդ կետ
	1. Որոշման նախագիծը մեկ անգամ ևս քննարկել ՀՀ շրջակա միջավայրի նախարարության, ՀՀ կա​դաստրի կոմիտեի և «Սևան» ազգային պարկ» ՊՈԱԿ-ի հետ՝ ճշտելով առաջարկվող հողատարածքների մասով սեփականության այլ պայմանագրերի առկայության հարցը.
2. Նախագծման առաջադրանքը համաձայնեցնել նաև ՀՀ քաղաքաշինության կոմիտեի հետ.

	1.Ընդունվել է
2.Ընդունվել է ի կատարումն

	1. ԱԻՆ և «Սևան» ազգային պարկ» ՊՈԱԿ-ի ներկայացուցիչների մասնակցությամբ որոշման նախագիծը մեկ անգամ ևս քննարկվել  և հայցվող հողամասի ճշտված հատակագիծը (WGS-84 (ARMREF 02) ազգային գեոդեզիական կոորդինատային համակարգով)  համաձայ-նեցվել է Կադաստրի կոմիտեում:
2. Նախագծի ճարտարապետա-հատակագծա-յին առաջադրանքը համապատասխան փուլում կհամաձայնեցվի նաև ՀՀ Քաղաքաշինության կոմիտեի հետ




